
Vedlegg: 
Svar på søknad om deltaking  i tenestetilbodet  Barnevernvakten i Ber (L)(75408) 
Samarbeidsavtale mellom Bergen kommune og Fedje kommune 
 

Saksutgreiing: 
Bakgrunn 
Barnevernet i Austrheim har søkt om å inngå samarbeidsavtale med Bergen kommune om 
Barnevernvakten. Sidan Fedje kommune kjøper barnevernstenester frå Austrheim, er det 
naturleg at Fedje blir ein del av avtalen.  I Austrheim sin søknad til Bergen kommune om 
deltaking i barnevernssamarbeidet, kom det ikkje tydeleg fram at Fedje  kjøper tenester hos 
Austrheim kommune, og naturleg vil knyta seg til samarbeidet.  Det er difor gjort ei ekstra 
avklaring på nettopp dette. Av formelle grunnar må Fedje kommune ta sjølvstendig stilling til 
om dei vil vere med på dette samarbeidet.  

Dette er ei interkommunal teneste med Bergen kommune som vertskommune. Tenesta frå 
Barnevernvakten består i å stilla barnevernvakt til rådvelde i akuttsaker etter Lov om 
barnetenester, på helg og helligdagar. I tillegg vert det ytt tenester på ettermiddag og kveld 
fram til kl. 02.00. Utanom desse tidene kan politiet kontakte den i barnevernvakta som har 
heimevakt. Sjølv om dette er ei teneste som sjeldan er i bruk, vil kommunen på  denne 
måten ha ei teneste som er i tråd med lova, og som til ei kvar tid kan rykke ut. Det sikrar 
både tilgjengelighet og kompetanse. 

Fram til no har Austrheim/Fedje ikkje hatt noko system for vakt dersom det oppstår akutte 
situasjonar. Slik det har vore, har eventuelt politiet kontakta tilsette i barnevernet dersom det 
er behov for det. Desse har ikkje hatt noko form for vaktansvar i slike saker.  

I dei andre kommunane i Nordhordland har det lenge vore snakka om vaktsamarbeid, utan at 
det er blitt ein realitet. Dei er større og har fleire å spele på. Med kommunesamanslåing, vil 
dei i endå større grad ha mulighet til å ha vaktsamarbeid. Så kan henda framtida kan bringa 
fram nye løysingar i regionen. 

Vurdering 
Eit vertskommunesamarbeid vert inngått etter § 28 i kommunelova: 

§ 28-1 a.Vertskommunesamarbeid 1 

1. En kommune kan overlate utførelsen av lovpålagte oppgaver, herunder delegere myndighet 

til å treffe vedtak som omtalt i forvaltningsloven2 § 2 første ledd bokstav a (offentlig 
myndighetsutøvelse) til en vertskommune3 etter §§ 28-1 b og 28-1 c hvis den aktuelle lov 
ikke er til hinder for det.                       

§ 28-1 b.Administrativt vertskommunesamarbeid 

1. En kommune (samarbeidskommune) kan avtale med en annen kommune (vertskommune)1 at 
vertskommunen skal utføre oppgaver og treffe avgjørelser etter delegert myndighet fra 
samarbeidskommunen i enkeltsaker eller typer av saker som ikke er av prinsipiell betydning. 

2. Bestemmelsen i nr. 1 gjelder tilsvarende for vertskommunesamarbeid mellom fylkeskommuner. 

3. Delegasjon av myndighet som nevnt i nr. 1 skjer ved at kommunestyret eller fylkestinget selv gir 
instruks til egen administrasjonssjef om delegasjon til administrasjonssjefen i vertskommunen. 

4. Folkevalgte organer i vertskommunen har ikke instruksjons- eller omgjøringsmyndighet der 
delegasjon er skjedd i samsvar med nr. 3. 

5. En samarbeidskommune kan gi vertskommunen instruks om utøvelsen av den delegerte myndighet 
i saker som alene gjelder samarbeidskommunen eller berørte innbyggere. 

6. For vedtak vertskommunen treffer etter delegasjon fra en samarbeidskommune, har 
samarbeidskommunen samme omgjøringsmyndighet som etter forvaltningsloven2 § 35 første ledd. 

(§ 28-1 c. som det er vist til ovanfor, gjeld samarbeid med folkevald nemnd. Det er ikkje aktuelt i denne 
saka.) 

Bergen kommune presiserer at dei  av geografisk omsyn vil måtte ta atterhald om 
utrykningar, men vil så langt det er mogeleg også gjere det, samt yta bistand pr. telefon til ein 
får løyst situasjonen.  Jfr vedlagte samarbeidsavtale.   

Folkehelse: Sikre tiltak i særlege og sårbare situasjonar. 
Miljø:  
Økonomi: Kostnaden for Barnevernvakta er 28 kr. pr innbyggar. 

• Kostnad for Fedje kommune ca. 16 000 kr. pr. år. Det kjem ikkje utgifter til timeverk som går 
med utover dette, einaste kostnad kan verte reiseutgifter for følgje dersom vedkomande skal 
akuttplasserast i institusjon utanfor Hordaland fylke. Slike saker vil truleg sjeldan dukke opp. 

Konklusjon 
Det er inga lokal barnevernsvaktordning  i kommunane i Nordhordland. Det er ikkje ynskjeleg 
å skipa til ei lokal vaktordning for Austrheim/Fedje. Med tre-fire stillingar i barnevernet, ville ei 
slik teneste bli ei høg belastning på dei tilsette. Ikkje fordi det erfaringsmessig vil bli mange 
utrykningar, men fordi ein må binda seg til å ha vakt, og kostnadene med det kan då bli 
høge. Tenesta ville og bli sårbar med så få i turnus. Barnevernvakten er eit innarbeidd 
system som kan fungere frå det tidspunktet vi gjer avtale med dei.  

I dialogen med Bergen kommune, er det rekna med at tenesta skal starta opp 1. april 2017.  

I delegeringsreglementet er rådmannen delegert mynde etter barnevernslova. Dette myndet 
har så rådmannen vidaredelegert. Dersom kommunestyret kjøper denne tenesta frå Bergen 
kommune, seier avtalen at rådmannen må delegere den naudsynte mynde anten til Byrådet, 
eller den Byrådet utnemner til rådmann i saka. Dette er vanlege prosedyrer når kommunar 

inngår samarbeidsavtalar etter § 28-1 a. flg. og §28-1 b i Kommunelova 

Rådmannen meinar at Fedje kommune, som Austrheim kommune,  bør kjøpe desse 
tenestene frå Bergen kommune. På denne måten har kommunen ei god ordning for akutt 
hjelp utanom opningstida for barnevernet.  

Fedje  kommune inngår samarbeidsavtale med Bergen kommune om Barnevernvakten. 
Rådmannen får mynde til å delegere dei naudsynte fullmaktene til Byrådet i Bergen, eller den 
Byrådet utpeikar til rådmann.  

 
 

Forslag til vedtak: 
Fedje kommune kjøper akutthjelp i barnevernet frå Bergen kommune. På denne måten har 
kommunen ei ordning som oppfyller kravet  i Barnevernloven  (Lov om barneverntjenester: § 
4-6,1, §4-6,2 ledd, §4-25 jfr § 4-24 og § 4-29) om akutt hjelp utanom opningstida for 
barnevernet.  

Fedje kommune inngår samarbeidsavtale med Bergen kommune om Barnevernvakten. 
Rådmannen får mynde til å delegere dei naudsynte fullmaktene til Byrådet i Bergen, eller den 
Byrådet utpeikar til rådmann. 

